
GOUVÈNÈ HOCHUL ANONSE TRAVAY LA FINI SOU PON STATE ROUTE 28 NAN 
ESOPUS CREEK NAN KONTE ULSTER  

  
Pwojè pon ki adapte ak anviwònman an leve wout la epi elimine fèmti inondasyon 

te lakòz  
  

Foto yo Disponib isit la  
  

Jodi a, Gouvènè Kathy Hochul te anonse travay la fini sou yon pwojè 23.6 milyon dola 
pou ranplase pon State Route 28 la sou Esopus Creek nan Ti Vilaj Mount Tremper, Vil 
Shandaken, Konte Ulster. Pwojè a, ki fini alè ak selon bidjè a, te itilize pratik enjeniri 
inovatè ak dirab pou leve ak ranplase pon an, epi kenbe sikilasyon trafik sou lyen 
transpò esansyèl sa a ba vè Catskills pou rezidan, touris ak komès, espesyalman 
pandan gwo evènman tanpèt yo.  
  
"Pandan n ap kontinye rekipere anba pandemi an, plis Nouyòkè ak touris ap chèche 
aktivite anplennè, espesyalman nan zòn tankou bèl Konte Ulster", Gouvènè Hochul te 
deklare. "Pwojè sa a kenbe aksè san entèripsyon nan sit lapèch yo, santye pwomnad 
yo ak lòt destinasyon zòn lan epi se yon lòt egzanp pwojè enfrastrikti yo k ap pwogrese 
pandan n ap respekte devwa nou pou kreye yon New York ki pi rezistan ak dirab".  
  
Pon 800' ki pi laj la, k ap ranplase pon 336' ki te konstwi an 1966 la, te reyaliyen 
lejèman nan sid lokal aktyèl la avèk yon otorizasyon senk pye pi wo pase pon orijinal la, 
sa ki redui potansyèl pou gen inondasyon epi minimize risk pou pon an fouye. Ouvèti pi 
laj pon an pèmèt bèt sovaj travèse san danje anba pon an, sa k ap redui kolizyon ant 
machin ak bèt sovaj epi pwoteje popilasyon bèt sovaj yo. Avèk akotman ki pi laj yo, 
nouvo wout la amelyore eksperyans pou siklis ki itilize pis bekàn sa a atravè Montay 
Catskill yo.  
  
Pwojè a te gen ladan reyaliyman entèseksyon State Route 212 ak State Route 28, 
apeprè 250 pye nan lwès. Materyèl ranblè anba apwòch ansyen pon an te resikle epi te 
itlize pou leve kèk pati nan Route 212 pi wo elevasyon inondasyon. Anplis de sa, yon 
nouvo ponso kounye a genyen yon ti kouran dlo anba wout ki deplase a.  
  
Pou kenbe estetik riral kominote a, achitèk peyizaj NYSDOT yo te egzekite yon plan 
pou peyizaj ak estetik jeneral, sa te gen ladan anviwon 124 plantasyon pyebwa, 
semans flè sovaj ak 300 plantil vivan atravè koridò kouran dlo a.  

https://www.governor.ny.gov/sites/default/files/2021-11/StateRT28%20BridgeOvereEsopusCreek.pdf


  
Gwo kontribisyon piblik la ak responsab lokal yo te konsidere pandan devlopman ak 
konstriksyon pwojè a. Pon ak entèseksyon ki repanse a pral pèmèt rekreyasyon alavni 
nan zòn lan, sa gen ladan aksè ak lapèch nan ti kouran dlo a.  
  
DOT te itilize teknik inovatè nan pwojè sa ki gen ladan kontratasyon dijital ki baze sou 
yon modèl kòm yon metòd pou remèt pwojè a, ki redui ak elimine fèy plan yo ak pi byen 
kominike "entansyon konsepsyon" an bay kontraktè a. Piske depatman an ap konstwi 
pou lavni, pwofite teknoloji ak elimine dechè ap amelyore anviwònman nou an pandan l 
ap devlope ekonomi alavni nou.  
  
Komisè Depatman Transpò (Department of Transportation, DOT) a, Marie Therese 
Dominguez te deklare, "Pwojè sa a enkòpore rezistans nan enfrastrikti transpò. 
Esopus Creek te gen tandans inonde ak gen fèmti sou wout - sa ki afekte anviwònman 
an ansanm ak rezo transpò a. Pwojè ki fini a amelyore mobilite ak konektivite sou Route 
28 la epi ede sipòte koridò konsantrasyon kouran dlo a, espesyalman pandan evènman 
meteyowolojik ekstrèm. Se yon lòt gwo egzanp fason envestisman entèlijan New York 
nan transpò ap itilize teknoloji ak konsepsyon pou pi byen remèt pwojè yo, pandan sa 
ap kreye yon enfrastrikti ki pi rezilyan ak pi rezistan ak klima".  
  

Senatè Eta, Peter Oberacker, te deklare, “Yon enfrastrikti solid se yon bagay esansyèl 
pou sekirite piblik ak devlopman ekonomik. Ranplasman pon sa a, ki te konstwi nan 
pran an kont dènye inondasyon yo, asire yon eleman kle nan sistèm otowout nou an ki 
konekte konte Ulster epi konte Delaware yo ap rete pratikab. Itilizasyon nouvo teknoloji 
modelizasyon 3D a pou konsevwa pon sa a pral sèvi kòm yon modèl gayan pou pwojè 
alavni yo nan eta a".  
  
Manm Asanble Kevin Cahill te deklare, "Amezi Gouvènè Kathy Hochul ak Depatman 
Transpò a kontinye akselere envestisman yo nan enfrastrikti lokal nou an, bezwen 
enpòtan ki egziste sou koridò Route 28 la pa bliye. Otowout sa a, ki mennen pasan yo 
soti Hudson Valley pou ale nan fon Castkills lwès yo, travèse trajè an koub Esopus 
Creek la plizyè fwa. San bon antretyen, chak pasaj prezante yo potansyèl pou koupe 
tout popilasyon yo si move tan ekstrèm menase entegrite yon pon. Se pa teyori, men 
anpil moun te sonje apre tanpèt dramatik ki te rive pandan kèk dènye deseni yo. Se 
poutèt sa kò lejislatif Eta a te distribiye fon nesesè pou kenbe vwa sa yo entak. Mwen 
aplodi kòlèg mwen yo, DOT ak Gouvènè Hochul dèske yo mete sekirite an premye epi 
yo fè pwojè enfrastrikti esansyèl sa a avanse". 
  
Chèf Egzekitif Konte Ulster a, Patrick Ryan te deklare, "Mwen vle remèsye Gouvènè 
Hochul ak Depatman Transpò a dèske yo envesti nan enfrastrikti enpòtan nan Konte 
Ulster. Pwojè sa a, ki te fini alè ak selon bidjè a, se yon gwo viktwa pou Shandaken ak 
Konte Ulster an jeneral. Kalite envestisman sa yo pral ede rezidan nou yo ak anpil 
moun ki vizite kominote nou an epi pral sipòte ti biznis lokal nou yo".  
  
Sipèvizè Vil Shandaken lan, Robert Stanley, te deklare, "Vil Shandaken rekonesan 
pou achèvman alè pwojè transfòmatè ak nesesè sa a. Nou te kontan travay avèk anpil 



patnè, NYS DOT ak kontraktè pou ajoute eleman ki pèmèt founi rezistans sou plizyè 
jenerasyon pou anpil nan rezidan kominote nou yo ak kay yo pandan sa ap bay tou yon 
wout ki pi sekirize pandan ak touswit apre sitiyasyon gwo dlo te toumante kominote nou 
an. Se yon koridò vital epi li bay sekirite ansanm ak kay yo epi lavi yo k ap jwenn plis 
pwotekyon kont inondasyon Esopus Creek se yon bagay ki presye anpil pou kominote 
nan Montay Catskill nou yo ak lòt yo sou koridò Route 28 la. Mèsi Eta New York".  
  

Nou ankouraje otomobilis yo anpil pou yo ralanti epi kondui nan yon fason responsab 
nan zòn travay yo. Kontravansyon yo double lè gen eksè vitès nan yon zòn travay. 
Kondanasyon pou de oswa plis vyolasyon eksè vitès nan yon zòn travay kapab lakòz yo 
revoke lisans chofè yon moun.  
  
Pou jwenn dènye enfòmasyon sou sikilasyon yo, rele 511, vizite www.511NY.org oswa 
telechaje aplikasyon mobil gratis 511NY la.  
  
Swiv DOT Eta New York sou Twitter: @NYSDOT ak @NYSDOTHV. Jwenn NYSDOT 
sou Facebook nan facebook.com/NYSDOT.  

